PROCESSUS VERBALES
CONGREGATIONUM GENERALIUM

LXXX

Congregatio generalis octogesima habita est die 15 septembris 1964,
feria II1, hora nona ante meridiem. Interfuerunt 2178 Patres, nempe
59 cardinales, 6 patriarchae, 12 primates, 368 archiepiscopi, 1577 epi-
scopi, 11 abbates nullius, 10 praelati nullius, 55 praefecti apostolici,
80 superiores generales,

Exc.nus P. D. JToannes Villot, arch. tit. Bosporanus, coad. c. i. s.
Lugdunensis, subsecretarius Concilii, Patres rogavit ut sacrae Missae
liturgiae choraliter respondere vellent.

Missa de festo Septem Dolorum B. M. V., ritu romano, celebrata
est ab exc.mo P. D. Carolo Vanuytven, ep. tit. Megarensi, pro quadra-
gesimo anniversario suae consecrationis episcopalis. Chorus Cappellae
Sixtinae exsecutus est cantus: Maria Mater gratiae (Palestrina), Domine,
quis habitabit (Draconius), Quid retribuam Domino (Anerio).

Post Missam, exc.mus P. D. Pericles Felici, arch. tit, Samosatensis,
Ss. Concilii secretarius generalis, S. Evangelii codicem super paratum
thronum statuit, dum chorus et Patres alternatim cantant Gloria Laus.

Deinde secretarius generalis intimavit Extra omnes. Em.mus P. D.
Eugenius card. Tisserant, primus e consilio praesidentiae, precem Adsu-
mus recitavit et Patres allocutus est.

Tunc secretarius generalis proclamavit nomen moderatoris congre-
gationis, em.mi P. D. Petri Gregorii card. Agagianian, qui Patres allo-
cutus est.

Postea secretarius generalis annuntiavit distributum iri: Verba ems.mi
Eugenii Tisserant, primi purpurati Patris e Consilio praesidentinze Con-
cilii Qecumenici Vaticani 11, babita in Basilica Vaticana, die XV sep-
tembris anno 1964; Elenco dei Padri conciliari, 1964,

Idem illustravit variationes additas Ordini Concilii Oecumenici
Vaticani 11 celebrandi, necnon normas circa operam a peritis praestan-
dam, atque legit nomina Patrum, qui loqui petierant citca cap. VII
schematis de Ecclesia.

Em.mus P. D. card. Michael Browne legit relationem circa illud
caput et ad loquendum ex ordine vocati sunt em.mi PP. DD. cardd.

Ernestus Ruffini, arch. Panormitanus, loannes Utrbani, patr. Venetia-
rum, Rufinus Santos, arch. Manilensis, Laureanus Rugambwa, ep.
Bukobaensis; beat.mus P. D. Albertus Gori, patr. Hierosolymitanus
latinorum; exc.mi PP. DD. Henricus Nicodemo, arch. Barensis, Iusti-
nus Darmajuwana, arch. Semarangensis, Ignatius Ziadé, arch. Beryten-
sis Maronitarum, Maximus Hermaniuk, arch. Vinnipegensis Ucraino-
rum.,

Secretarius generalis precibus Patrum commendavit exc.mum P. D.
Petrum Dib, ep. Cahirensem graviter in Urbe aegrotantem, atque expo-
suit Quaesitum circa modum suffragandi schema de Ecclesia.

Deinde prosecuta est disceptatio et locuti sunt exc.mi PP. DD.
Toseph Pont y Gol, ep. Segobricensis-Castellionensis, Leo Arturus El-
chinger, ep. tit. Antandrinus, coad. Argentinensis; rev.mus P. D. Chri-
stophorus Butler, sup. gen. Congr. Angliae O.S.B.; exc.mi PP. DD.
Secundus Garcia de Sierra y Mendez, arch. Burgensis, Ludovicus Ma-
thias, arch, Madrapolitanus et Meliaporensis,

Interim Patribus distributa sunt: Verba em.mi card. Eugenii Tis-
serant; Elenco dei Padri conciliari, 1964; Litterae encyclicae « Eccle-
siam suam »; Relatio super cap. VII schematis constitutionis de Ec-
clesia; de indole eschatologica vocationis nostrae ac de nostra unione
cum Ecclesia caelesti; Normae circa operam a peritis praestandam;
Quaesitum circa modum suffragandi schema constitutionis de Ecclesia;
Votum Pontificiae Commissionis de re biblica circa n. 22 schematis
Constitutionis de Ecclesia.

Moderator intimavit proximam congregationem generalem, sequenti
die, hora nona, habendam. Reposito S. Evangelii codice, em.mus card.
P. D. Eugenius Tisserant preces Agimus... Angelus... recitavit. Congte-
gatio hora 12,38 finem habuit,

LXXXI

Congregatio generalis octogesima prima habita est die 16 septem-
bris 1964, feria IV, hora nona ante meridiem. Interfuerunt 2189
Patres, nempe 58 cardinales, 6 patriarchae, 11 primates, 371 archie-
piscopi, 1582 episcopi, 11 abbates nullius, 12 praelati nullius, 54 prae-
fecti apostolici, 84 superiores generales.

Missa votiva de Spiritu Sancto celebrata est, ritu romano, ab exc.mo
P. D. Hyacintho Thiandoum, arch. Dakarensi. Chorus Cappellae Six-
tinae exsecutus est cantus: Confirma hoc (Gallus), Sanctus (cantus
gregorianus ord. IV), Ave wverum Corpus (Viadana).

Post Missam, exc.mus P. D. Casimirus Morcillo Gonzalez, arch.



